
UWethu noWabo mawele. Baneminyaka 
elitjhumi nambili. Bathanda ukudlala bobabili.

UWabo usebenzisa isihlalomavilo. 

UWethu uthanda ukusunduza uWabo 
ngesihlalomavilo sakhe.

UWabo akakuthandi ukusunduzwa. 
UWabo ufuna ukuzisunduza ngokwakhe.

Ngokuvamileko, uWethu bekasunduza 
uWabo. Akhange abone imigodi engaphambi 
kwesihlalomavilo. 

Ivilo langaphambili langena ngemgodini.

Isihlalomavilo saketuka, uWabo waduleka 
phasi.

“Uyabona ke, Wethu, ngiwile. Kungakho 
ngingafuni ukusunduzwa.”

UWethu walinga ukusiza uWabo kobona 
akhwele isihlalomavilo.

Wala ukusizwa.

UWabo wadosela isihlalomavilo eduze naye.

Wasebenzisa izandla, wakhwela 
isihlalomavilo.

“Uyabona, ngingakwazi ukuzenzela 
ngokwami,” kukhuluma uWabo ngokuthaba 
ahlezi kiso isihlalomavilo.

UWethu bekamthabele. Wathatha ibholo 
ngemuva kwesihlalomavilo wayiphosela 
uWabo.

Amawele athabile womabili begodu 
baphoselana ibholo ngesikhathi uWabo 
azisunduza ngesihlalomavilo. 


